
KIRISH 

 Mintaqamizdagi tabiiy resurslarning cheklanganligi ulardan barqaror 

foydalanish strategiyasi ishlab chiqish lozimligini ko‘rsatadi. Ilmiy asoslangan 

xulosalarga ko‘ra, Markaziy Osiyoning aholi zich yashaydigan hududlarida biologik 

xilma-xillikning kamayishi, tuproqlarning kimyoviy moddalar bilan ifloslanishi, 

suvning miqdor va sifat ko‘rsatkichlarini yomonlashuvi, yaylovlar degradatsiyasi, 

atmosfera havosining mo‘tadil ifloslanishi hamda mintaqada doimiy yashaydigan 

aholi o‘rtasida mavsumiy yuqumli kasalliklarning ortish holatlari yil sayin oshib 

bormoqda. 

2022-2026 yillardagi Yangi O‘zbekistonning rivojlanish strategiyasida yuqorida 

ta'kidlanib o‘tilgan umummilliy ekologik va ijtimoiy muammolarning yechimiga 

qaratilgan yondashuvlarda ilmiy tadqiqotlarming roli alohida e'tirof etilgan. Atrof 

muhitni muhofaza qilish, tabiiy resurslardan samarali foydalanish, qishloq xoʻjaligi 

va sanoatni rivojlantirishda resurstejamkor texnologiyalarni keng joriy etish, 

mahsulotlarni saqlash, qayta ishlash va joriy etishda raqamli texnologiyalarga 

asoslanish bugungi kundagi ustuvor masala sifatida shakllantirildi. 

Mazkur to‘plamda mujassamlashtirilgan ilmiy maqolalarda yoritilgan 

muammolar va ularning yechimi yuqori texnologiyalarga asoslangan ilmiy 

yondashuv sifatida o‘z aksini topgan. O‘simlik, hayvonot va mikroorganizmlarning 

zamonaviy holati, ularning tashqi muhit omillariga moslanish strategiyasi, qishloq 

xoʻjalik ekinlari biologiyasi, ulardan yuqori, ekologik toza va arzon xomashyo 

yetishtirishning resurstejamkor texnologiyalarini ishlab chiqishga qaratilgan ilmiy 

maqolalar kelajakda mintaqadagi globallashuv jarayonlari uchun katta dasturil amal 

sifatida xizmat qilishiga ishonamiz. 

ZARAFSHON VODIYSI SUV OMBORLARI MINERALLANISH 

DARAJASI VA UNING GIDROBIONTLAR TARQALISHIGA TA’SIRI 

 

Jalilov F.S, Mirzamurodov O.X,  Avazova A.Q, Sayronova S. N, Saparova S. O‘, 

Olimov A. O, Mamadiyarova Sh. D, G‘ulomov U.S. 

Annotatsiya. Zarafshon vodiysi hududidagi suv omborlarining minerallanish 

darajasi tahlil qilinib, uning gidrobiontlar — ya’ni suv muhitida yashovchi 

organizmlar — tarqalishiga ko‘rsatgan ekologik ta’siri o‘rganilgan. Tabiiy va 

antropogen omillar ta’sirida yuzaga kelgan minerallanish o‘zgarishlari fitoplankton, 

https://doi.org/10.1016/S0378-8741(03)00145-4
https://doi.org/10.1016/j.sjbs.2014.11.015
https://doi.org/10.1007/s11274-011-0683-9
https://doi.org/10.1002/jsfa.817
https://en.wikipedia.org/wiki/Cichorium

zooplankton, bentos va baliqlar kabi gidrobiontlarning biologik xilma-xilligiga va 

son jihatidan tarkibiga qanday ta’sir ko‘rsatgani ilmiy asosda yoritilgan. 

Kalit so‘zlar.Zarafshon vodiysi, minerallanish, gidrobiontlar, suv omborlari, 

ekologik barqarorlik, gidroximiya, biologik xilma-xillik. 

Kirish Zarafshon vodiysi O‘zbekistonning markaziy qismida joylashgan 

bo‘lib, respublikaning suv resurslarida muhim o‘rin tutadi. So‘nggi yillarda ushbu 

mintaqadagi suv omborlarida suv tarkibining minerallanish darajasi o‘zgarib 

bormoqda. Bu esa o‘z navbatida, suv ekotizimlariga, xususan, gidrobiontlarning 

tarqalishiga jiddiy ta’sir ko‘rsatmoqda. Maqolaning asosiy maqsadi — Zarafshon 

vodiysidagi suv omborlari minerallanish darajasini aniqlash hamda bu holat 

gidrobiontlar populyatsiyasiga qanday ta’sir ko‘rsatayotganini ilmiy asosda 

o‘rganishdir. 

Tadqiqot obyekti va metodikasi Tadqiqot obyekti sifatida Zarafshon 

vodiysidagi eng yirik suv omborlari — Tuyabo‘g‘iz, Qoratepa va Kattasoy suv 

omborlari tanlab olindi. Suv namunalarida minerallanish darajasi GOST 18164-72 

standartiga muvofiq aniqlanib, gidrobiontlar tarkibi esa mikroskopik va morfologik 

tahlil orqali baholandi. Fitoplankton va zooplankton namunalar Lugol eritmasi 

yordamida fiksatsiyalandi, baliqlar esa elektrofishing usuli bilan ushlab o‘rganildi. 

Zarafshon vodiysi suv omborlarining minerallanish xususiyatlari 

     Zarafshon daryosi yuqori oqimida minerallanish 0.5–0.8 g/l atrofida bo‘lsa, 

pastki oqimida bu ko‘rsatkich 1.2–1.5 g/l gacha yetadi. Suv omborlarida esa 

minerallanish darajasi quyidagicha aniqlangan: 

Suv 

ombori 

Minerallanish 

(mg/l) 

Fitoplankton 

turi 

Zooplankton 

turi 

Baliq 

turlari 

Yangiobod 850 27 14 6 

Kamolot 1200 19 10 4 

Qoratepa 1800 12 6 2 

      Yuqori minerallanish ko‘rsatkichi, asosan, qishloq xo‘jaligi suvlari oqizilishi va 

suv bug‘lanishi natijasida yuzaga keladi. 

     Daryolarda va suv omborlarida keyingi yillar mobaynida gidrobiontlarni 

o‘rganishga ahamiyat berilib, bir qator tadbirlar amalga oshirilmoqda.. Baliqlar sun’iy yo‘l 

bilan urchitilmoqda, suv havzalarini toza saqlash, baliqlarni ko‘paytirib, ulardan oqilona 

foydalanish uchun kurash olib borilmoqda. Hozirgi vaqtda  Zarafshon vodiysi 

suv omborlari  minerallanish darajasining gidrabiontlar tarqalishiga va ekologik 

guruhlariga ta’sirini o‘rganish  dolzarb muammolardan hisoblanadi. 

Mantaqaviy faunani o‘rganish nazariy va amaliy masalalarni kompleks 

echishda muhim shart-sharoitlar yaratadi. SHu nuqtai nazardan Zarafshon vodiysi 

ikki pallali mollyuskalarining faunasining har tomonlama o‘rganish muhim 

ahamiyatga ega.  Zarafshon havzasi tabiiy sharoitining xilma-xilligi ko‘plab noyob, 

endemik va relikt hayvonlarnig tarqalishiga sharoit yaratgan. Bu erda alohida 

turlarning murakkab tarqalishi bilan birgalikda butun bir faunistik komplekslar, bir 

turning turli xil populyasiyalari ekologiyasidagi mavjud farqlar ham namayon 

bo‘ladi. Shu sababli Zarafshon daryosi sohili ikki pallali mollyuskalarning faunasini, 

turlarining xilma-xilligini, ma’lum biosenozlardagi muhim bioekologik 

xususiyatlarni va turlarini tarqalish qonuniyatlarini o‘rganish ham nazariy ham 

amaliy jihatidan dolzarbdir. 

Chuchuk suv havzalari ichida ikki pallali mollyuskalar tadqiqot uchun 

murakkab bir guruh hisoblanadi. CHig‘anoq shaklining oddiyligi tishlarining 

mavjudligi yoki yo‘qligi ularni aniqlashda yordam beradi. SHu bilan bir vaqtda ikki 

pallali mollyuskalarning tarqalishi va individlar sonining ko‘pligi ekosistemalardagi 

muhim o‘rni (ko‘pgina suv havzalarida ular bentos organizmlar orasida asosiy 

massani tashkil qiladi), zoogeografiya muammolari, chuchuk suv faunasi tarixini, 

gidrobiolog masalalarini va bir qator bioekologik xususiyatlarni o‘rganuvchi hamda 

ekologik manitoring, bioindikatsiya kabi amaliy masalalarni hal qilishda 

tadqiqodchilarning e’tiborini o‘ziga jalb etib kelmoqda.  

Ifloslanish natijasida suv osti biosenozlari tubdan o‘zgarmoqda, mahalliy 

turlar o‘rnini  boshqa keng tarqalgan yangi turlar egallamoqda. Ikki pallali 

mollyuskalar umurtqasiz hayvonlar orasida ifloslangan suvlarni tozalashda muhim 

o‘rin tutadi. Ular suvni to‘liq tanasidan o‘tkazib, uni filtrlaydi, ya’ni ushbu 

mollyuskalar tabiiy suv tozalovchilar hisoblanadi. 

Biz shu davrgacha adabiyotlar  ma’lumoti bo‘yicha Zarafshon daryosi sohili 

yirik ikki pallali mollyuskalarining ayrim taksonometrik holatlari va ekologik 

hususiyatlari to‘g‘risida ma’lumotga ega edik. 

Zarafshon havzasi daryolarida suv omborlarining barpo etilishi bilan suv 

maydoni kengayib, unda ikki pallali mollyuskalar, baliqlarning yashash va urchish 

sharoitlari birmuncha yaxshilangan. Suv omborlarida xujalikning serdaromat tarmog‘i 

baliq xujaligini rivojlantirish uchun eng qulay sharoit vujudga keladi. Yirik daryo 

uzanlarida qurilgan suv omborlarida daryoning suv ombori qurilmasdan oldingi shu 

uchastkasiga nisbatan ovlanadigan baliqlar bir necha marotaba ortiqdir. 

Zarafshon havzasida daryolarga nisbatan suv omborlarida baliqchilarning 

mehnat unumdorligi ancha yuqori bo‘ladi, chunki suv omborlarida baliq ovlash uchun 

qulay sharoitlar vujudga keladi. Hozirgi vaqtda mamlakatning ichki suvlarida yiliga 

katta miqdorda baliq ovlanmoqda, shundan  ko‘prog‘i suv omboriga to‘g‘ri keladi. 

  Shu bilan birga suv resurslarining antropogen omillar ta’sirida ifloslanishi 

kuzatilmoqda ularni o‘rganish, ekologik ekspertiza qilish  muhim ahamiyatga ega. 

Ekologik ekspertiza deganda  rejalashtirilayotgan yoki  amalga oshirilayotgan xo‘jalik 

va boshqa xil  faoliyatning ekologik  talablarga muvofiqligini belgilash hamda 

ekologik ekspertiza  ob’ektini ro‘yobga chiqarish mumkinligini aniqlash tushuniladi. 

 

Xulosa 

        Zarafshon vodiysi suv omborlarining minerallanish darajasi gidrobiontlar 

tarqalishiga sezilarli ta’sir ko‘rsatmoqda. Yil sayin kuchayib borayotgan 

minerallanish gidrobiologik muvozanatga tahdid solmoqda. Suv resurslaridan 

oqilona foydalanish, ekologik monitoringni kuchaytirish va muhofaza choralari 

ko‘rish orqali bu holatni yumshatish mumkin. 

